
BBOOSSLLUUIISSBBEEHHEEEERR
Dr JG Nel
Consulting Veterinarian – Kyron Agri

Daar is baie bosluisspesies wat in Suid-Afrika voorkom. Ons 
klassifiseer hulle breedweg as óf harde- (ixodid) óf sagte- (argasid) 
bosluise. Die harde bosluise kan ook breedweg geklassifiseer 
word as eengasheerbosluise of multigasheerbosluise. Tipiese een 
gasheerbosluise sluit die Afrika-bloubosluis (Rhipicephalus (Boophilus) 
decoloratus) en die Pantropiese bloubosluis (Rhipicephalus (Boophilus) 
microplus) in. Meergasheerbosluise wat algemeen voorkom sluit die 
Bruinoorbosluis (Rhipicephalus appendiculatus), die Bontpootbosluis 
(Hyalomma truncatum), die Bontbosluis (Amblyomma hebraeum), 
die Rooipootbosluis (Rhipicephalus evertsi) evertsi) en die Karoo-
verlammingsbosluis (Ixodes rubicundes) in. Die twee sagte bosluise wat 
vir herkouers van belang is, sluit die sandtampan (Ornithodorus savignyi) 
en die stekelrige oorbosluis (Otobius megnini) in.

Die lewensiklus van bloubosluise is baie kort en die ontwikkeling vanaf die 
eierstadium tot die larf-, nimf- en volwasse stadium, wat op een gasheer 
voorkom, kan so kort as 21 dae wees. Die volgesuigde bosluiswyfie lê 
ook tussen 1000-2500 eiers wat binne 3-6 weke sal uitbroei waarna die 
onvolwasse larwestadia sal wag om aan 'n gasheer te heg. Die getalle 
en bosluislading van bloubosluise kan dus baie vinnig en eksponensieel 
toeneem wat ernstige bosluislaste tot gevolg kan hê. Bloubosluisgetalle 
begin toeneem vanaf die lente en bereik piekvlakke gedurende die 
laat somer en herfs. Die lewensiklus van meergasheerbosluise neem 
oor die algemeen `n langer tyd om te voltooi (6 maande tot etlike jare) 
omdat die verskillende stadiums op veelvuldige gashere sal klim en 
ontwikkel. Die wyfiebosluis lê ook 'n groot bondel eiers. Die getalle 
meergasheerbosluise begin oor die algemeen 'n bietjie later toeneem 
vanaf die begin van die somer en sal ook gedurende die herfsmaande 'n 
hoogtepunt bereik. Die getalle meergasheerbosluise kan ook aansienlik 
toeneem, en hoë bosluislaste kan bereik word.

Al hierdie bosluise het spesifieke voorkeurplekke om aan te heg op 
die diere. Die bloubosluise word byvoorbeeld algemeen oral op die 
liggaam aangetref, terwyl die bruinoorbosluise hoofsaaklik aan die ore 
van beeste heg. Bontbosluise en bontpootbosluise word gewoonlik 
aangetref op die bors, ventrale buik, spene, uiers en testes en om die 
anus. Bontbosluise en Bontpootbosluise heg ook tussen die kloue van 
kleinvee vas. As gevolg van hierdie bosluise se lang monddele kan 
hulle wonde, absesvorming en mankheid veroorsaak. Die identifisering 
van die bosluisspesies en die hul aanhegtingsplek is van belang om 'n 
geskikte bosluisbeheerstrategie te ontwikkel en te implementeer.

Afgesien van die oordrag van bosluisgedraagde siektes, veroorsaak 
bosluise indirekte produksieverliese deur verminderde gewigstoename, 
bloedverlies, wonde, absesvorming, sekondêre brommerbesmetting, 
mankheid, skade aan huide en verlaagde vrugbaarheid.

Beheermetodes:
Verskeie bosluisbeheermetodes en strategieë kan gebruik word 
om die negatiewe effek van bosluise te verminder. Aangesien die 
klimaats- en omgewingstoestande (topografie, habitat, fauna en flora) 
op elke plaas uniek is, sal elke plaas 'n unieke bosluisbeheerstrategie 
en spesifieke bosluisbeheerintervalle hê. Bosluisbeheermetodes 
wat gebruik kan word sluit dompeldip, spuitgang, rugsakbespuiting, 
opgietmiddels en inspuitbare oplossings in.

Die gebruik van dompeldip en spuitgange is baie effektiewe en 
kostedoeltreffende metodes om bosluise te beheer. Hierdie twee 
metodes vereis genoeg water en toepaslike infrastruktuur, bestuur 
en instandhouding om optimale doeltreffendheid te verseker. Die 
gebruik van `n rugsakspuit is een van die mees kostedoeltreffende 
metodes om bosluise te beheer en kan veral gebruik word wanneer 
dit slegs nodig is om kolbehandeling te doen om die spesifieke 
aanhegtingsplekke van spesifieke bosluise te teiken. Maar hierdie 
metode kan ook gebruik word om die hele liggaam van die dier te 
behandel indien nodig. Die opgietmetode is 'n baie gerieflike metode 
om te gebruik om bosluise te beheer, veral waar baie diere behandel 
moet word en waar die nodige infrastruktuur en hulpbronne nie 
in plek is om dompeldip of spuitgange toe te laat nie. Inspuitbare 
oplossings is ook 'n baie gerieflike metode om bloubosluise te beheer. 
Langwerkende oplossings is beskikbaar wat kan help om bosluise vir 
langer periodes te beheer.

Daar is slegs 'n paar aktiewe bestanddele wat beskikbaar is om 
bosluise te beheer. Bosluisweerstand teen hierdie aktiewe bestandele 
is reeds wêreldwyd 'n ernstige probleem. Die korrekte strategie en 
verantwoordelike gebruik van hierdie dipmiddels word dus aangeraai 
om bosluisweerstand te voorkom.

BOSLUISBEHEER

Registrasiehouer: Kyron Animal Health (Edms) Bpk., Reg. Nr. 2004/021847/07, Eenheid 45C, 45 Parkview Straat, Highway Business Park, Rooihuiskraal Uitbr. 31, Centurion, 
0157, Suid Afrika. Tel: 0861 247 463.

Reg. No. V29960 Act 36 of 1947

Voordele van Easylam
Gekonsentreerde melk protein

Hoogs verteerbaar vir optimale groei

Beproefde groei tempo resultate

Vervaardig deur ‘n unieke tegnologiese Ultra-Filtrasie proses
Verseker beskerming van protein gedeeltes tydens vervaardigingsproses

 Verseker ook ‘n besonderse hoë kwaliteit produk

Meng instruksies
 Maklike vermenging selfs in koue water
 Bespaar tyd
 Geskik vir alle grootmaak metodes (meganies/hand)
 Produk bly vars vir 24 uur
 Werk uitstekend in ad-lib voedingsisteme

Volledig geformuleer
 Verskaf alle nutriente wat deur die lam benodig word

Beskikbaar in 1.5kg, 2.5kg, 5kg, 10kg

Ook geskik vir boklammers

Pribio Dieregesondheid:
Tel:  056 217 1114
www.pribio.co.za

Ook geskik vir
boklammers

Melk vervanger vir Lammers GERIEFLIKE VERPAKKING

Protein
24%

Oil
24%

Ash
7%

Fibre
0%

PAK GRONDVERSURING 
BY DIE HORINGS!

Hierdie versuring word veroorsaak deur die volgende: 

• Die gebruik van oormatig gereduseerde stikstof kunsmis.

• Verwydering van basiskatione deur die gewas. 

• Die versnelde afbraak van grond- organiese materiaal as gevolg van 
bewerking. 

• Organiese en anorganiese sure wat tydens die afbraak van gewasreste 
vorm.

• Waterstof (H+) wat die plant in die grond afskei.

• Loging as gevolg van hoë reënval. 

• Suurreën.

Grondsuurheid en veral ondergrondse versuring is tans van die mees 
aktuele onderwerpe met betrekking tot Suid-Afrikaanse graanverbouings- 
areas en word aangevuur deur verkeerde of onvoldoende bekalkings- 
praktyke.

Kobus van Zyl van Omnia in samewerking met dr. Koos Bornman het by 
FERTASA se werkswinkel oor grondsuurheid data voorgelê uit werk wat 
hulle gedoen het. Daar is na 16 jaar se ontleding gaan kyk wat in die 
Vrystaat getrek en ontleed is by Chemtech Laboratorium in Sasolburg. 
Daar is meer as 100 000 monsters by die studie ingesluit. Daar is bevind 
dat die pH (KCl) in alle bogrondmonsters met 4% gedaal het oor die 16 
jaar tydperk. Verder is daar gevind dat die persentasie van suurversa- 
diging met ‘n skokkende 85% oor dieselfde tydperk toegeneem het. 
Daar is ook na die verwante katione soos kalsium (Ca) en magnesium (Mg) 

gekyk en daar is ‘n 16% afname in die Ca-vlakke en 20% afname in die 
Mg-vlakke gevind.

Die studie het ook aangedui dat 31% van die ondergronde in die Vrystaat 
en 22% van die ondergronde in die Noordwes se pH (KCl)-waardes tans 
tussen 4 en 4,5 is en verder 13% en 6% onderskeidelik onder 4 is. 

Hierdie is as te ware ‘n katastrofe vir die mielieproduksie in die Vrystaat 
en Noordwes. Verhoogte mielieopbrengsmikpunte sonder die brood-
nodige bekalkingsprogram het oortyd sy tol ge-eis. Die afname in grond 
pH (KCl)-vlakke met gepaardgaande styging in % suurversdadiging en 
afname in kalsium (Ca) en magnesium(Mg) is die bewys hiervan en moet 
baie dringend aandag kry om volhoubaar te bly produseer.

Al meer produsente beweeg na stoppel- bewerkingspraktyke en selfs 
geen bewerking. Hierdie praktyke word aangeneem om winderosie te 
beheer asook om ‘n dek- of stoppellaag bo-op die grond te vorm om 
die grond se oppervlakte teen die elemente te beskerm. Dit gesê, word 
gronde nie meer geploeg en omgewerk nie. 

Die inwerk van landboukalk is van kardinale belang om optimale werking 
te kry en dit is reeds hieroor dat landboukundiges al meer van gips en 
gips-/kalkmengsels gebruik maak om beweging van kalk te bewerkstel-
lig. 

Dr. Malcolm Sumner het al in 1989 navorsing gedoen in Florida, VSA, oor 
die opbrengsverhogings wat verkry is deur gips met kalk te meng en 
in die bogrond toe te dien. Daar is gevind dat die wortels baie beter 

ontwikkel het waar gips by landboukalk bygevoeg is. Die grondstruktuur 
het verbeter en opbrengste het verhoog. ‘n Verklaring vir hierdie  
verbetering in die gewasprestasie is aan verskeie effekte toegedig. 

• Toename in die kalsium (Ca)-inhoud van die ondergrond. 

• Komplekse verbindinge tussen die aluminium, sulfate (SO4 ) en fluoried 
(F) wat die toksiese Al3+ van die grond verminder. 

• Die ioonuitruiling van SO4 vir hidroksiel-ione op die oppervlak van die 
klei (seskwioksiedes). 

• Verbinding tussen SO4 en Al wat Al minder toksies maak. 

• Die fluoried in die gips verbind ook met Al3+ om sodoende die  
toksiese Al in die oplossing te verwyder. 

Groot gedeeltes van Suid-Afrika se graanverbouingsgebiede het egter 
nie seskwioksied kleiminerale nie en dus sal selfbekalking nie plaasvind 
nie. Hierdie dele sukkel egter met geweldige ondergrondse versuring. 
In hierdie gronde sonder beduidende hoeveelhede seskwioksied kan 
gips-/kalkmengsels gebruik word om die suurversadiging (suur op die 
uitruilkompleks) van die ondergrond te verlaag deurdat dit kalsium tot die 
grond toevoeg. Dit sal egter nie ’n betekenisvolle effek op die pH van dié 
grond hê nie. 

Wees egter versigtig wanneer gips-/kalkmengsels gebruik word. 

• Gips het nie ‘n pH-werking nie en dus moet die kalkbehoefte be- 
paal word en die gips wat dan bo-op die hoeveelheid kalk benodig 
word bygesit word, byvoorbeeld, indien twee ton van ‘n spesifieke 
kalk benodig word om die pH reg te stel en daar word van ‘n 80:20 
mengsel gebruik gemaak, moet daar 2,4 ton mengsel toegedien word. 
Indien dit nie so gedoen word nie sal die nodige pH-veranderinge nie 
verkry word wat oor tyd onder bekalking sal plaasvind nie.

• Indien die bogrond nog nie op vlakke van 5 of selfs 5,5 pH (KCl) is nie, 
moet die toediening van die gipsmengsel versigtig oorweeg word. 
Indien die bogrond se pH nie op bevredigende vlakke is nie, moet dit 
eers reggemaak word voor daar op die ondergrond gefokus kan word. 

• Daar word oor die algemeen van 10%, 20% en 40% gipsbyvoegings 
gebruik gemaak. Die landboukundige word gewoonlik gelei deur die 
hoeveelheid ondergrondse suurversadiging wat herstel moet word om 
te bepaal hoeveel gips bygevoeg gaan word. Wat hier egter belangrik 
is, is om seker te maak wat die grond se Mg-status is. Indien die Mg- 
vlakke laag is moet die gips saam met ‘n dolomiet toegedien word om 
die Mg wat moontlik afgeskop kan word, te kan vervang. Daar moet 
ook dan groot fokus geplaas word op kaliumbemesting op die daar-
opvolgende jaar.

Vir nommerpas kalkoplossings, skakel die Bastion-bemarkingspan  
vandag: 

• Dons Jordaan, bemarkingsbestuurder: 018 464 7828 

• Lourens Swart, logistieke koördineerder: 018 464 7823 

• Yolanda Steenkamp, verkoopskoördineerder: 018 464 7707

Grondsuurheid word as ŉ oormaat waterstof-ione (H⁺) teenoor die hoeveelheid hidroksied-ione (OH⁻) 
in die grond gedefinieer en die stand van hierdie balans word in die pH van die grond gereflekteer. 

